
Árið 2006, fimmtudaginn 9. nóvember kom stjórn Fjórðungssambands Vestfirðinga saman til fundar í fundarsal Þróunarseturs Vestfjarða, Ísafirði og með aðstoð síma frá Tálknafirði.  
Boðuð dagskrá fundarins;
A. Málefni skrifstofu og stjórnar

1. Fundargerð frá stjórnarfundi FV 23. október 2006

2. Starfshópar Fjórðungssambandsins
3. Undirbúningur fundar LHSS 15. nóvember 2006

4. Önnur mál

a. Tilnefning varamanns í Markaðsstofu Vestfjarða
B. Önnur mál

1. Heimsókn formanns og framkvæmdastjóra á Ströndum 30. og 31. október 
2. Þingmannafundur 25. október 2006

3. Skipan í samvinnunefnd miðhálendis

4. Málefni framhaldsskóla

5. Bréf til Fjórðungssambands Vestfirðinga

i. Félagsmálaráðuneyti, Jöfnunarsjóður sveitarfélaga. 12. október 2006.  Ársreikningur Jöfnunarsjóðs sveitarfélaga og framlög til landshlutasamtaka sveitarfélaga
ii. Nefnd samkvæmt ályktun Alþingis til aðgangs að opinberum gögnum um öryggismál.  17. október 2006.   Ósk um að upplýst verði hvaða gögn eru til í vörslum yðar sem snerta öryggismál Íslands, innra og ytra öryggi, á árnunum 1945-1991

iii. Fræðslumiðstöð Vestfjarða.  24. október 2006. Aðstoð við gerð og rekstur símenntunaráætlana fyrir starfsmenn sveitarfélaga á Vestfjörðum

iv. Umhverfisráðuneyti.  30. október 2006. Tilnefning fulltrúa og varafulltrúa í Samvinnunefnd miðhálendis

v. Samband íslenskra sveitarfélaga, 3. nóvember 2006.  Fjármálaráðstefna sveitarfélaga 2006
6. Önnur mál 
C. Frumvörp, þingsályktanir og frumvarpsdrög

1. Frumvarp til laga um gatnagerðargjald, 219.mál (stjórnarfrumvarp). Skilafrestur umsagnar 5. nóvember 2006

2. Frumvarp til laga um breytingar á lögum um lögheimili, og skipulags og byggingarlögum. 220. mál (stjórnarfrumvarp), Skilafrestur umsagnar 5. nóvember 2006
Formaður stjórnar setti fundinn og tilkynnti forföll tveggja stjórnarmanna,  Inga Þórs Ágústssonar, Ísafirði og Jóns Hákons Ágústssonar.  Í þeirra stað voru boðuð Gísli Halldór Halldórsson, Ísafirði og Eyrún Ingibjörg Sigþórsdóttir, Tálknafirði.  Eyrún situr fundinn með aðstoð síma frá Tálknafirði.  Bauð formaður þau velkomin til starfa í stjórn sambandsins.  
Nú var gengið til dagskrár;

A
Málefni skrifstofu og stjórnar
1. Fundargerð stjórnarfundar 23. október 2006.  Fundargerð borin upp og samþykkt

2. Starfshópar  á vegum Fjórðungssambands Vestfirðinga
a. Menningarsamningur, skipan starfshóps er nú lokið og kalla þarf hann saman til fundar, einnig verður að ítreka beiðni til nokkurra sveitarfélaga að þau skili inn gögnum varðandi framlög til menningarmála.
b. Starfshópur um málefni innflytjenda.  Skipan hópsins hefur gengið vel en eftir er að ná á tvo aðila um staðfestingu á þátttöku.

3. Undirbúningur fundar LHSS, 15. nóvember n.k. og þann 17. nóvember með stjórn Sambands íslenskra sveitarfélaga samhliða Fjármálaráðstefnu sveitarfélaga 2006, þann 16. og 17. nóvember í Reykjavík.   FV er með formennsku í hópi landshlutasamtakanna og skipuleggur fundi og kynnir sameiginleg málefni landshlutasamtaka.  Tekið til umræðu dagskráatriði fundar 15. nóvember.  
a. Fjarskipatmál. Verulegur mismunur er orðin í flutningsgetu gagnaflutningskerfis á milli höfuðborgarsvæðis og landsbyggðar.  Slíkt hamlar atvinnuuppbyggingu og almennum lífskjörum landsmanna
b. Námskeið fyrir sveitarstjórnarmenn.   
c. Starfsemi héraðsnefnda

d. Vegalög.  Breytingar á lögum og tilflutningur verkefna ríkis og sveitarfélaga
4 Önnur mál.  

a. Tilnefning varamanns í Markaðsstofu Vestfjarða.  Á fundi þann 19. september s.l. fórst fyrir skipun varamanns í stjórn Markaðsstofu Vestfjarða.  Samþykkt að Anna Guðrún Edvardsdóttir, Bolungvarvík verði varamaður Guðna Geir Jóhannessonar, Ísafirði.
B.  Önnur mál

1.
Heimsókn formanns og framkvæmdastjóra til Strandabyggðar, Kaldrananeshrepps og Árneshrepps.  Formaður fór fundi með sveitarstjórnum þessara sveitarfélaga.  Samantekið eru forgangsmál þessara sveitarfélaga,  samgöngumál og þá að staðið verði við áætluð útboð sem frestað var í sumar og einnig hraðað úrbótum á vegum sem tengja sveitarfélögin, en áhugi er að auka samstarf þeirra.  Áhersla er einnig á fjarskiptamál og að auka flutningsgetu gagnaflutningskerfis..


2.
Fundur með þingmönnum 25. október s.l., með stjórn FV og síðar sama dag fundur með sveitarfélögum á Vestfjörðum.   Formaður fór yfir þau mál sem komu til umræðu þessum báðum fundum.  Samhljómur var í áherslum sveitarfélaganna,  þ.e.  samgöngumál að staðið verði við útboð, fjarskiptamál þar sem auka þarf flutningsgetu gagnaflutningakerfis, tryggja fjármagn til menningarsamnings og áhersla á fjölgun og eflingu opinberra starfa og stjórnvöld vinni þar í takt við markmið áætlana svo sem Byggðaáætlun.  
3.
Skipan í svæðisnefnd miðhálendis.  Samkvæmt bréfi Umhverfisráðuneytis dags 30. október er óskað eftir tilnefningu aðalmanns og varamanns í svæðisnefnd miðhálendis.  Stjórn samþykkir að tilnefna Jónu Valgerði Kristjánsdóttur, Reykhólahreppi og Sigurð Jónsson, Strandabyggð sem varamann.
4.
Málefni framhaldsskóla.  Stjórn leggur áherslu á að ekki verði dregið úr fjármagni til framhaldsskólanna eins og boðað er í Fjárlögum 2006.  Málið er enn í vinnslu Alþingis og framkvæmdastjóra falið að fylgjast með. 
3.
Framkvæmdastjóri skýrði frá því að erindi hafi verið framsent til Héraðsskjalasafns, Ísafirði, en það varðveitir gögn FV frá þessum tíma
7. Önnur mál.  

a.
Málefni Fjölmenningarseturs.

Stjórn Fjórðungssambands Vestfirðinga ítrekar við Félagsmálaráðherra að hrinda í framkvæmd ályktanir Fjórðungsþinga undanfarinna ára og tillögu í Vaxtarsamningi Vestfjarða um að Fjölmenningarsetur verði eflt og gert að landsmiðstöð í málefnum innflytjenda.  Hraðar breytingar eiga sér stað í þessum málaflokki og mikilvægt að unnið sé á fagalegan hátt.   Hér hefur verið unnið brautryðjandastarf sem sýnir getu Fjölmenningarseturs og samstarfsaðila þess til að taka á þessum málaflokki.  Óskað er eftir viðræðum við ráðherra um málið hið fyrsta.
b.
Skipan lögreglumála á Vestfjörðum.  Tillögur eru í umfjöllun hjá lögregluumdæmum á Vestfjörðum um fyrirkomulag málaflokksins.   Við undirbúning verkefnisins á síðasta ári var kynnt að það kæmi til umfjöllunar hjá sveitarfélögum þegar tillögur lægju fyrir.  
c.
Tenging atvinnu- og þjónustusvæða á Vestfjörðum.   Breytt samgöngumynstur með áherslu á landsamgöngur í stað flugs og sjóflutninga er hindrun í uppbyggingu sameiginlegs atvinnu og þjónustusvæði á sunnan og norðanverðum Vestfjörðum. Í drögum að nýrri samgönguáætlun er á áætlun gerð jarðganga og vegaframkvæmdir sem tryggja heilsárssamgöngur á milli þessara svæða.  Fram hefur komið að hálfu samgönguráðherra að þessi framkvæmd hafi forgang á aðrar framkvæmdir er tengjast jarðgangagerð, nú þegar hafnar eru framkvæmdir við gerð Héðinsfjarðarganga.  
Stjórn Fjórðungssambands Vestfirðinga telur í ljósi hagstæðra jarðfræðirannsókna á jarðgangastæði milli Dýrafjarðar og Arnarfjarðar að hraða verði undirbúningi framkvæmda, þannig mögulegt sé að tímasetja gerð heilsársvegar á milli framangreindra svæða.  Ljóst er þó að nokkur ár liða þar til framkvæmdum líkur, en í ljósi byggðaþróunar er mikilvægt að þessi framkvæmd nýtist frá fyrsta degi til eflingar samfélags og atvinnulífs.   Hér verða stjórnvöld því að leita leiða í millitíðinni sem efla samskipti á milli svæðanna.   Stjórn Fjórðungssambands Vestfirðinga felur framkvæmdastjóra að senda fyrirspurn og óska í framhaldinu eftir viðræðum við samgönguráðherra, hvernig vinna megi að þessu verkefni.  Hér verði horft til lausna sem geta falið í sér,  fjölgun mokstursdaga, efling flugsamgangna, efling skipaflutninga og efling gagnanets á milli þessara svæða.   Er þetta í takt við samþykktir og aðgerðir ríkisstjórnar og Alþingis um eflingu byggðar á Vestfjörðum, 

Fleira ekki gert og fundi slitið kl  12.30 
Fjórðungssamband Vestfirðinga, Árnagötu 2-4, 400 Ísafirði

Sími 450 3000.  Bréfsími 450 3005.   Netfang fsv@snerpa.is.  Heimasíða www.fjordungssamband.is

